	        ՀԻՄՆԱՎՈՐՈՒՄ
«Հայաստանի Հանրապետության դիվանագիտական ներկայացուցչություններում և հյուպատոսական հիմնարկներում Հայաստանի Հանրապետության քաղաքացու անձնագրի տրման, անձնագրի փոխանակման, անձնագրի վավերականության ընդհանուր ժամկետի և օտարերկրյա պետություններում անձնագրի վավերականության ժամկետի երկարաձգման կարգը հաստատելու և Հայաստանի Հանրապետության կառավարության 1998 թվականի  դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման

	1.
	Անհրաժեշտությունը. 



	
	Հայաստանի Հանրապետության վարչապետի 2010 թվականի հուլիսի 27-ի թիվ 595-Ա հաստատված «Հայաստանի Հանրապետության արտաքին գործերի նախարարության հյուպատոսական որոշ ծառայությունների մատուցման ընթացակարգերի հստակեցման միջոցառումների ցանկը հաստատելու մասին» որոշմամբ հաստատված միջոցառումների ծրագրի 4-րդ կետով նախատեսված է մշակվել կառավարության որոշման նախագիծ, որով կկանոնակարգվի օտարերկրյա պետություններում ՀՀ դեսպանություններ և հյուպատոսություններ` ՀՀ քաղաքացու անձնագրի հետ կապված ծառայություններ ստանալու համար դիմող քաղաքացիների սպասարկումը: 
2007թ. հուլիսի 6-ի ՀՀ կառավարության N 779-Ն որոշմամբ ուժը կորցրած է ճանաչվել Հայաստանի Հանրապետության կառավարության 1997թ. դեկտեմբերի 23-ի «Հայաստանի Հանրապետության դիվանագիտական ներկայացուցչություններում և հյուպատոսական հիմնարկներում Հայաստանի Հանրապետության քաղաքացու անձնագրի ձևակերպման կարգը հաստատելու մասին» N 596 որոշումը: 
Կառավարության որոշման ներկայացվող նախագծի ընդունումը նպատակ ունի լրացնել օրենսդրկան բացը և արդիականացնել գործընթացները: 

	2.
	Ընթացիկ իրավիճակը և խնդիրները. 



	
	Ներկայումս գործող 821 որոշումը թույլ չի տալիս ապահովել որակյալ ծառայությունների մատուցումը: Նախագծի ընդունումը նպատակ ունի արդիականացնել (թվայնացնել) դրանց մեծ մասը` դրանով բարելավել քաղաքացիների սպարասկման մակարդակը: Նախագիծը ներառում է նաև կենսաչափական տվյալներ պարունակող անձնագրերին վերաբերող հեռանկարային դրույթներ:  


	3.
	Տվյալ բնագավառում իրականացվող քաղաքականությունը. 



	
	ՀՀ կառավարությունը, ինչպես և այլ ոլորտներում, այնպես և քաղաքացիների փաստաթղթավորման և այլ հյուպատոսական ծառայությունների մատուցման ոլորտում որդեգրել է ծառայությունների թվայնացման, բիզնես գործընթացների հստակեցման, կոռուպցիոն ռիսկերի վերացման ճանապարհով առավելագույնս բարձրացնել քաղաքացիների սպարասկման որակը: ՀՀ ԱԳՆ կարծիքով, ներկայացվող նախագիծն ամբողջությամբ համահունչ է այդ քաղաքականությանը: 


	4.
	Կարգավորման նպատակը և բնույթը. 



	
	տես 1 և 2-րդ կետերը


	5.
	Նախագծի մշակման գործընթացում ներգրավված ինստիտուտները և անձիք. 



	
	Նախագիծը մշակվել է Հայաստանի Հանրապետության արտաքին գործերի նախարարության աշխատակազմի հյուպատոսական և իրավաբանական վարչությունների, ՀՀ կառավարության աշխատակազմի փորձագետների կողմից: 



	6.
	Ակնկալվող արդյունքը. 



	
	Նախագծի ընդունմամբ կտրականապես կբարելավվի քաղաքացիներին ծառայության մատուցման որակը:



